
«Тут і цяпер» вырашыла 
пацікавіцца ў вядомага 
беларуска-літоўскага 
палітолага Вадзіма 
Вілейты яго меркаван-
нем наконт наступстваў 
абвяшчэння вынікаў 
прэзідэнцкіх выбараў у 
Беларусі

—Валдас Адамкус выка-
заўся вельмі рэзка наконт 
мадэлі адносін з Беларуссю, 
якую выбудоўвае Даля Гры-
баўскайтэ: “Мы выхвалялі-
ся, што адкрылі ў Беларусі 
ледзь не залатыя капальні 
новых адносін, але праз 
некалькі тыдняў на змену 
абяцанаму золату прыйшлі 
гумавыя дубінкі, якія раз-
білі ілюзіі. Заходнія краіны 
анямелі, а мы проста сталі 
пасмешышчам”. Вы падзя-
ляеце такую эмацыяналь-
ную ацэнку?

—  Такія  дыскусіі  —  нар­
мальная з’ява ў дэмакратыч­
най  краіне.  Кожны  бароніць 
сваю  лінію  паводзін.  На  мой 
погляд,  і ў палітыцы Адамку­
са, і ў палітыцы Грыбаўскайтэ 
былі  (ёсць) мінусы, бо ні тая, 
ні  другая  не  дала  выразнага 
плёну.  Аднак  я  не  згодзен, 
што  Літва  стала  пасмешыш­
чам.  Паспрабаваць  прыняць 
нейкія крокі і не дабіцца пос­
пеху  —  у  палітыцы  гэта  нар­
мальна,  але  гэта  лепш,  чым 
нічога  не  рабіць.  Увогуле 
мне  прыемна,  што  на  прэзі­
дэнцкім  узроўні  ламаюцца 
коп’і аб палітыку ў адносінах 
да Беларусі. Галоўнае, каб Лі­
тва не страчвала цікавасці да 
суседкі,  не  адварочвалася. 
Бо Беларусь — гэта не толь­
кі  Лукашэнка,  але  і  мільёны 
людзей,  і  ад  абыякавасці  да 
краіны  церпяць  у  першую 
чаргу яны.

— Наколькі мне вядома, 
Вы самі беларус. Напэўна, у 
Вас ёсць у нашай краіне сва-
які, знаёмыя, сябры. Што 
яны гавораць аб выніках 
нядаўніх прэзідэнцкіх вы-
бараў?

—  Па  кантактах  унутры 
Беларусі  я  бачу,  які  страшны 
раскол  адбыўся  ў  беларускім 
грамадстве.  Нават  у  навагод­
нім  звароце  прэзідэнт  быў 
вымушаны  асобна  звяртацца 
да сваіх прыхільнікаў і апанен­
таў  —  такога  я  яшчэ  не  чуў. 
Замест  кансалідацыі  краіны, 
што  ўжо  намячалася,  улады 
ўласнымі  рукамі  пайшлі  на 
далейшы  грубы  падзел.  Пры 
гэтым большасць людзей, якіх 
я ведаю ў Беларусі, пасля вы­
бараў  перажываюць  пачуццё 
фрустрацыі,  сораму,  дэпрэсіі, 
расчаравання  ў  сваёй  краіне, 
у  справядлівасці,  праўдзе, 
шмат  хто  з  іх  хоча  з’ехаць  з 
Беларусі.  Іх  бянтэжаць  нават 
не  вынікі  выбараў,  а  тое,  што 
сапраўдных  вынікаў  ніхто  не 
ведае,  плюс  жорсткія  павод­

зіны  ўлад  супраць  уласнага 
народа.  Навокал  яны  бачаць 
хлусню,  страх,  прыстасаванс­
тва  —  на  дзяржканалах,  па 
месцы  працы,  усюды  ў  гра­
мадскай  прасторы.  Прыкра 
слухаць  іх  аповеды  аб  жыцці 
ў  цяперашняй  “квітнеючай” 
Беларусі. 

— І, канечне, цікавая 
рэакцыя як літоўскай элі-
ты, так і простага літоўскага 
абывацеля на гэтыя выба-
ры. Да таго ж Вы, наколькі 
вядома, узначальваеце шэ-
раг беларускіх арганізацый 
у Літве. Што яны думаюць 
наконт падзей 19 снежня 
на плошчы Незалежнасці ў 
Мінску?

—  Людзі  ў  большасці  са 
спачуваннем  ставяцца  да 
збітых  і  прыгнечаных.  Шмат 
хто  ў  гэтых  падзеях  пазнае 
дні,  калі  літоўцы  на  вуліцы 
баранілі  сваю  незалежнасць, 
калі  былі  параненыя,  забітыя. 

Моладзеваму актывіс-
ту Дзмітрыю Федаруку, 
арыштаванаму на 10 сутак 
за ўдзел у акцыі 19 снеж-
ня, за кратамі прыйдзец-
ца правесці 18 сутак. Не-
верагодна, але факт: яму 
давядзецца адсядзець 8 
сутак, якія ён атрымаў за 
ўдзел у Першамаі ў 2008 
годзе!

Такіх  фінтоў  з  ігнараван­
нем закона сістэма МУС даў­
но не выкідвала (калі не лічы­
ць  масавую  снежаньскую 
«зачыстку»  без  рабору,  віны 
і доказаў). За ўдзел у святка­
ванні  Першамая  рашэннем 
суда Цэнтральнага раёна ад 
12  мая  2008  года  актывісту 
быў  вынесены  адміністра­
цыйны  арышт  на  тэрмін  10 
сутак,  які  ён  не  адбыў.  28 
студзеня  2009  года  Федару­
ка  адвезлі  адбываць  арышт 
у ізалятар на Акрэсціна, што 
стала  грубым  парушэннем 
закона, паколькі ў артыкуле 
13.6 Працэсуальна­выканаў­
чага  кодэкса  аб  адміністра­
цыйных  правапарушэннях 
дакладна  вызначаны  тэрмі­
ны выканання пакарання па 
адміністрацыйных  справах 
— 3 месяцы. Простая арыф­
метыка:  ад  12  траўня  да  28 
студзеня прайшло больш за 
восем месяцаў.

Тады,  30  студзеня  2009 
года,  пасля  адбытых  на  Ак­
рэсціна  двух  сутак  арышту 
Дзмітрый  быў  гвалтоўна  на­
кіраваны ў войска.

І  вось  больш  як  праз  два 
з паловай года нашы «закон­
нікі» ўзгадалі пра неадседжа­
ныя ў свой час Федаруком 8 
сутак.  Моладзевы  актывіст, 
які  павінен  быў  выйсці  з 
Акрэсціна  яшчэ  29  снежня 
мінулага года, працягвае ўт­
рымлівацца пад вартай.

SPRING96.ORG 

 ВЫБАРЫ-2010

ЯК ЯЕ  
РАЗУМЕЕ

А. СІМАНАЎ

СТАР. 6 

Заканчэнне на стар. 3

Літве  таксама  балюча

БЕЛАРУСКАЯ ГАЗЕТА

НАВОШТА БЕЛАРУСІ ПАДСТАЎЛЯЦЬ 
СВАІХ “АДВАКАТАЎ” У ЕЎРОПЕ

WWW.SVABODABY.NET

8 СУТАК  
ЗА… 2008



2 06.01.11-12.01.11 г. WWW.SVABODABY.NET
Апытанне

СВЯТЛАНА КАЛІНКІНА,  
ШЭФ-РЭДАКТАР “НАРОДНАЙ ВОЛІ”: 

“ПРАФЕСІЮ МЫ НЕ СТРАЦІМ”.
—  Вялікага  аптымізму  ў  мяне  няма.  Праўда,  у  цяперашніх 

умовах  існуе  вельмі  шмат  магчымасцей  для  распаўсюджвання 
інфармацыі,  у  першую  чаргу  —  інтэрнэт.  Мяркую,  развівац­
ца  будзе  менавіта  ён,  вяшчанне  на  Беларусь  з­за  мяжы.  Ну  а 
што тычыцца незалежных СМІ, то думаю, што тут працягнецца 
практыка  запалохвання  і  ціску  персанальна  на  журналістаў  і 
канкрэтна  на  некаторыя  выданні.  Росквіту  нашай  галіны  дзей­
насці не будзе адназначна. Але, спадзяюся, прафесію мы ўсё ж 
такі не страцім.

СЯРГЕЙ НЯРОЎНЫ, РЭДАКТАР НЕЗАРЭГІСТРАВАНАЙ ГАЗЕ-
ТЫ “ВОЛЬНЫ ГОРАД”, КРЫЧАЎ: 

“ШМАТ ЗАЛЕЖЫЦЬ АД СТАНУ ЭКАНОМІКІ Ў КРАІНЕ”.
— Сітуацыя можа павярнуцца і так, і гэтак. Многае залежыць 

ад стану эканомікі ў краіне. Калі ёй наступіць швах, тады магчы­
ма нейкая “адліга”.  Інакш будзе цяжка. Але, тым не менш, я за­
хоўваю пэўны аптымізм і лічу, што незалежныя СМІ ўсё­ткі заста­
нуцца.  Кардынальных  змен  чакаць  не  даводзіцца.  Абразуміць 
уладу могуць эканоміка і палітычныя абставіны, а таксама моц­
ны дух незалежнай журналістыкі. Калі мы яго захаваем, то ўсё ў 
нас атрымаецца.

АНДРЭЙ СКУРКО, ГАЛОЎНЫ РЭДАКТАР “НАШАЙ НІВЫ”: 

“УСЁ ЗАЛЕЖЫЦЬ АД НАС”.
—  Канечне,  год  будзе  трывожны  для  незалежных  СМІ.  Усё 

будзе  залежаць  найперш  ад  таго,  як  будуць  паводзіць  сябе 
самі незалежныя сродкі масавай інфармацыі і іх чытачы, які ўз­
ровень салідарнасці  і прынцыповасці яны праявяць. Калі гэты 
ўзровень  будзе  высокі,  то  думаю,  што  незалежныя  СМІ  выста­
яць. Любы аналітычны аддзел, калі бачыць, што за канкрэтнай 
газетай ці радыёстанцыяй ёсць рэальная падтрымка людзей, не 
будзе  закрываць  гэтыя  СМІ,  таму  што  гэта  непапулярны  крок. 
Усё ў нашых руках, як заўсёды.

ВІКТАР МАРЧУК,  
ГАЛОЎНЫ РЭДАКТАР “БРЕСТСКОЙ ГАЗЕТЫ”: 

“АПТЫМІЗМУ ЎЗЯЦЬ НЯМА ДЗЕ”.
— Думаю, што працаваць будзе яшчэ складаней. Могуць 

узнікнуць  пэўныя  цяжкасці,  якія  былі  напярэдадні  пазамі­

нулых  выбараў  і  пасля  іх.  Тое,  што  лепш  не  стане,  —  гэта 
факт.  А  пасля  падзей  19  снежня  я  веру  ў  самыя  змрочныя 
сцэнарыі. Аптымізму мала, калі не сказаць, што зусім няма. 
І дзе яго ўзяць? Я зайздрошчу сваім калегам, якія настрое­
ны  аптымістычна.  Наўрад  ці  нешта  будзе  залежаць  ад  чы­
тачоў.  Чытачы  —  гэта  аўдыторыя,  для  якой  мы  працуем. 
Але гэтая аўдыторыя пакуль што не мае ніякага ўплыву на 
рашэнні ўлад. І апошнія падзеі гэта яскрава дэманструюць. 
Калі  беларускія  ўлады  не  аглядваюцца  на  сусветную  гра­
мадскасць,  то  што  ўжо  казаць  пра  чытацкую  аўдыторыю 
асобна ўзятай газеты? 

ВАСІЛЬ ЗДАНЮК, ГАЛОЎНЫ РЭДАКТАР “СВОБОДНЫХ 
НОВОСТЕЙ ПЛЮС”: 

“МОГУЦЬ ПРАДОЎЖЫЦЦА  
ПАСЛЯВЫБАРНЫЯ “РАЗБОРКІ”.

— Паляпшэнне ўмоў працы для друкаваных СМІ наўрад 
ці прадбачыцца. Пагоршыцца сітуацыя ў сувязі з тым, што 
перад Новым годам ужо падаражэлі папера, тыпаграфскія 
паслугі.  А  зарабляць  незалежным  СМІ  вельмі  цяжка.  Яны 
абмежаваны  ў  распаўсюдзе  сваёй  прадукцыі.  Напрыклад, 
наша  газета  ўжо  восем  гадоў  не  можа  патрапіць  у  сістэму 
падпіскі праз “Белпошту”  і прадаецца толькі ў кіёсках, дзе 
тыраж  нашай  газеты  рэгулюецца.  Могуць  прадоўжыцца 
паслявыбарныя “разборкі”. Ну а што да інтэрнэт­рэсурсаў, 
то  іх  таксама  чакае  нялёгкі  лёс.  Калі  хто  ўважліва  слухаў 
Лукашэнку  на  апошняй  прэс­канферэнцыі,  то  чуў,  што  ён 
абяцаў “закруціць гайкі”.

АЛЯКСЕЙ КАРОЛЬ,  
ГАЛОЎНЫ РЭДАКТАР “НОВАГА ЧАСУ”: 

“БУДЗЕ ЗАХОЎВАЦЦА ІСНУЮЧАЕ СТАНОВІШЧА”.
— Будзе ўтрымлівацца прыкладна тая ж сітуацыя, якая існуе 

і  зараз.  Палітыка  адносна  незалежных  СМІ  такая:  трымаць  іх  у 
абмежаваным  “пятачку”,  у  рэзервацыі  і  такім  чынам  не  даць 
распаўсюдзіцца  свабоднаму  слову  ў  шырокіх  масах.  Я  думаю, 
такая палітыка будзе працягвацца. Магчыма, з большым абвас­
трэннем пэўных рэпрэсіўных мер, каб прастора свабоднага сло­
ва,  магчыма,  звузілася.  На  суцэльную  зачыстку  і  забарону  ўсіх 
недзяржаўных СМІ, на маю думку, сённяшні рэжым пакуль што 
не адважыцца — ХХІ стагоддзе ўсё ж такі на двары. Да таго ж іс­
нуюць сучасныя тэхналогіі, з якімі цяжка змагацца рэпрэсіўнымі 
метадамі.

СПЫНІЦЬ РЭПРЭСІІ БЕЛАРУСКІХ ЖУРНАЛІСТАЎ
У  адпаведнай  заяве  «Рэпарцёраў 

без  межаў»  гаворыцца  пра  вобыскі, 
якія  правёў  КДБ  у  рэдакцыях  газе­
ты  «Наша  ніва»,  тэлеканала  «Бел­
сат»  і  «Еўрарадыё»,  а  таксама  ў  жур­
налістаў.  У  выніку  былі  канфіскаваны 
камп'ютары, дыктафоны, фота­ і відэа­
камеры. Разам з тым офіс «Белсата» аказаўся пустым, паколькі 
супрацоўнікі загадзя «перавезлі абсталяванне ў іншае месца». 

«Рэпарцёры без межаў» адзначаюць, што 28 снежня прай­
шоў  вобыск  у  кватэры  рэдактара  сайта  charter97.org  Наталлі 
Радзінай, якая знаходзіцца пад арыштам. Па­ранейшаму ў тур­
ме знаходзіцца карэспандэнт расійскай «Новой газеты» Ірына 
Халіп. Ім пагражае ад 3 да 15 гадоў пазбаўлення волі, піша Бе­
лаПАН.

«Гэтыя рэйды і праведзенае раней затрыманне прыкладна 
30 журналістаў даюць падставы меркаваць, што ўрад прэзідэ­
нта Аляксандра Лукашэнкі спрабуе перакрыць усе каналы су­
вязі і спыніць усе віды крытыкі», — гаворыцца ў заяве.

 ДАРЭЧЫ

ЧАГО ЧАКАЦЬ НЕЗАЛЕЖНЫМ СМІ Ў 2011-М?

Няўжо ў гэтым годзе пачнецца жорсткае паляванне на неза-
лежныя СМІ? 

Таму да беларускіх падзей яны ставяцца 
з салідарнасцю. Ізноў жа я заўсёды кажу, 
што  беларуская  сацыяльна­эканамічная 
мадэль  шмат  кім  у  Літве  ўспрымаецца 
прыязна.  Лукашэнку  многія  сімпатызую­
ць як добраму гаспадару, і ў яго ёсць чаму 
павучыцца. Аднак яго палітычная нецяр­
пімасць,  дзікае,  проста  нецывілізаванае 
стаўленне  да  палітычнай  альтэрнатывы 
адпалохвае шмат каго, нават тых, хто сім­
патызуе  ягонай  сацыяльна­эканамічнай 
мадэлі.  Пры  гэтым  літоўцы  прагматыч­
ныя,  прыземленыя  людзі.  Яны  не  вера­
ць,  што  ў  Беларусі  сёння  магчыма  іншая 
сістэма. Да таго ж ім і ў галаву не прыход­
зіць, што выбары можна проста нахабна 
фальсіфікаваць, таму іх вынікам збольша­
га давяраюць.

Гэта  на  ўзроўні  простых  людзей.  У  іс­
тэблішменце,  як  заўсёды,  думкі  розныя. 
Правыя сілы ў парламенце, якія цяпер ва 
ўладзе,  вагаюцца  паміж  прагматычнымі 
адносінамі  і  жаданнем  дагадзіць  свайму 
выбаршчыку,  які  пераважна  настроены 
супраць Расіі, Лукашэнкі і ўсяго савецкага. 
Левыя  сілы  і  прэзідэнт  выступаюць  суп­
раць  рэзкіх  рухаў,  за  больш  спакойную 
палітыку без гучных заяў — гэта больш ад­
павядае настроям іх электарату. Але ўвогу­
ле адсутнасць прагрэсу ў Беларусі расча­
роўвае Літву. Гэта прымушае прыхільнікаў 
дыялога  апраўдвацца,  а  “барацьбітам  за 
дэмакратыю” таксама цяжка патлумачыць, 
чаму шматгадовыя спробы нешта змяніць 
на беларускім фронце нічога не даюць. 

— Зараз Германія, Швецыя і Поль-
шча вельмі сур’ёзна гавораць пра маг-
чымыя жорсткія санкцыі ў адносінах 
да кіраўніцтва Беларусі. Літва выт-
рымлівае паўзу. А Ажубаліс гаворыць, 
што трэба дачакацца сумеснага ра-
шэння краін ЕС. У нас некаторыя палі-
толагі і эканамісты звязваюць такую 
пазіцыю чакання з сур’ёзнымі экана-
мічнымі інтарэсамі літоўскіх бізнес-
менаў у Беларусі. Прыгадаць хаця б 
“сацыялістычнае спаборніцтва” паміж 
балтыйскімі краінамі за права займац-
ца перавалкай венесуэльскай нафты. 
А што Вы думаеце па гэтым пытанні?

— Так, прагматычны інтарэс Літвы тут 
відавочны. Бізнес усё ж такі часцей за ўсё 
кіруецца  логікай  “грошы  не  пахнуць”,  а 
эканамічныя  сувязі  з  Беларуссю  для  Літ­
вы  нашмат  больш  важныя  чым,  скажам, 
для Швецыі або Польшчы. Але ёсць і палі­
тычныя  прычыны:  Літва  не  можа  на  180 
градусаў  змяніць  сваю  ранейшую  палі­
тычную  лінію  і  вымушана  па  інерцыі  да­
водзіць,  што  з  Лукашэнкам  трэба  дамаў­

ляцца, хоць цяпер гэта гучыць далёка не 
так пераканаўча. Вільня не хоча сварыц­
ца  з  Лукашэнкам,  нават  нягледзячы  на 
тое, што ён сваімі дзеяннямі яўна “плюе” 
на адносіны з заходнімі суседзямі. 

— Польшча ўвяла бясплатныя візы 
для шараговых беларусаў. Як на Вашу 
думку, Літва адважыцца на такі крок?

— У Літвы для гэтага няма адпаведнага 
закона, таму так хутка, як у палякаў, гэта 
не зробіцца. Хоць, на мой погляд, гэта ці 
не адзіны рэальны спосаб паўплываць на 
адносіны  паміж  краінамі,  праявіць  доб­
рую волю ў дачыненні да грамадзян Бела­
русі, а не толькі заляцацца да ўлад.

Вельмі  спадзяюся,  што  ў  Літвы  і  ЕС 
хопіць разумення, што ісці да бязвізавага 
рэжыму  з  Беларуссю  трэба  ў  любым  вы­
падку, незалежна ад адносін з афіцыйным 
Мінскам. Гэта залежыць і ад таго, наколькі 
актыўна да гэтага будуць  імкнуцца  і самі 
беларусы.  Падтрымаць  ідэю  бязвізавага 
руху  можна,  у  прыватнасці,  тут:  http://
www.belaruswatch.org/by/manifjest. 

—  Ваш  прагноз  наконт  двухбаковых 
адносін Беларусі і Літвы ў найбліжэйшай і 
сярэднетэрміновай перспектыве?

—  Тут  мяч  на  баку  Беларусі.  Больш 
прыязнай  палітыкі,  чым  цяпер,  ад  Літвы 
афіцыйны  Мінск  чакаць  не  можа.  А  вось 
прагназаваць  паводзіны  спадара  Лу­
кашэнкі,  як  усім  вядома,  справа  вельмі 
няўдзячная. Усё ж такі з улікам таго, што 

прэзідэнты  абодвух  краін  надзейна  тры­
маюцца  за  ўладу  (Грыбаўскайтэ  вельмі 
папулярны прэзідэнт, і нішто не сведчыць 
аб тым, што яна можа прайграць выбары 
ў 2014 годзе, а Лукашэнка таксама ўладу 
аддаваць “не збіраецца”), можна меркава­
ць, што адносіны будуць нядрэннымі. На 
фоне магчымых санкцый ЕС Літва будзе і 
далей спрабаваць пазіцыянаваць сябе як 
пасрэднік  або  нават  адвакат  Лукашэнкі. 
Застаецца  спадзявацца,  што  беларускае 
грамадства  зможа  хаця  б  неяк  скарыс­
тацца гэтымі адносна добрымі стасункамі 
—  я  кажу  пра  візавыя  палёгкі,  сумесныя 
праграмы, развіццё эканамічных сувязей.

—Вы, напэўна, неаднаразова мелі 
зносіны з прадстаўнікамі як беларус-
кіх дзяржаўных, так і недзяржаўных 
структур. На каго і на што, на Вашу 
думку, цяпер будуць рабіць стаўку лі-
тоўскія ўлады?

— Пакуль Літва робіць стаўку на Лука­
шэнку,  а  ў  доўгачасовай  перспектыве  — 
на сталенне беларускага грамадства і яго 
ператварэнне ў больш­менш адэкватную 
для еўрапейскага кантэксту грамаду. Ад­
нак мінулі часы, калі людзі на Захадзе ве­
рылі, што ў Беларусь можна адным махам 
“экспартаваць” дэмакратыю.

—І апошняе пытанне. Калі ўсё ж такі 
ЕС адважыцца на жорсткія санкцыі і 
палітыку ізаляцыі Беларусі, ці выйг-
раюць ад гэта Літва і сам Еўрапейскі 
Саюз?

—  Мы  маем  сітуацыю,  калі  прайгралі 
ўсе. На жаль, так у нас, ва Усходняй Еўро­
пе, здараецца часта. Ад санкцый ніхто не 
выйграе,  аднак  санкцыі,  хаця  б  сімваліч­
ныя,  непазбежныя,  бо  Еўрасаюз  не  можа 
дазволіць  сабе  цалкам  страціць  твар.  Ён 
адчувае  сябе  ашуканым  і  хоча  пакараць 
Лукашэнку. Магчыма, шмат каму здаецца, 
што ад санкцый выйграе Расія. Сапраўды 
так, у кароткачасовай перспектыве яна на­
бывае  новыя  рычагі  ўплыву  на  Беларусь, 
увогуле,  толькі  Крамлю  апошнія  падзеі  ў 
Беларусі нясуць карысць. Аднак у доўгача­
совай перспектыве прайграе і ён. Па­пер­
шае, усе пабачылі, што Масква, як і Захад, 
не  мае  рэальнага  ўплыву  на  Лукашэнку  і 
не можа пахіснуць яго пазіцыі, і гэта шкод­
зіць аўтарытэту Расіі. Па­другое, тыя людзі, 
якія верылі, што расіяне могуць стаць фак­
тарам дэмакратычных змен і што яны шчы­
ра  жадаюць  дабра  беларускаму  народу, 
расплюшчылі вочы і пабачылі сапраўдны, 
глыбока  цынічны  твар  сённяшняй  Расіі. 
Далейшая  “братэрская  інтэграцыя”  з  та­
кой, на жаль, ізаляванай і малапрывабнай 
краінай, як сённяшняя Беларусь, — вельмі 
сумніўны выйгрыш для ўсходняй суседкі.

ВІКТАР АЛЯШКЕВІЧ

Заканчэнне.   
Пачатак на стар. 1

НАВОШТА БЕЛАРУСІ ПАДСТАЎЛЯЦЬ СВАІХ 
“АДВАКАТАЎ” У ЕЎРОПЕ

Вадзім Вілейта — літоўска-бела-
рускі журналіст, палітолаг, перак-
ладчык. Заснавальнік і сябра Управы 
літоўскай грамадскай арганізацыі 
Belarus Watch, якая ставіць сваёй 
мэтай найперш развіццё літоўска-
беларускіх сувязей, прасоўванне ідэі 
вольнай Беларусі ў вольнай Еўропе. 
Родам з Гродна, прыжывае ў Літве з 
1998 года, выпускнік Інстытута між-
народных адносін і палітычных на-
вук Віленскага ўніверсітэта.

 ДАВЕДКА “ТІЦ”

Парадоксы жыцця

З зашмальцаванай наменклатур-
най калоды Аляксандр Лукашэнка 
дастаў найстарэйшую карту — 
новым прэм’ер-міністрам прызна-
чаны Міхаіл Мясніковіч.

ПАРАДОКС  
СІДОРСКАГА-МЯСНІКОВІЧА

Пра гэтую асобу мы яшчэ пагаворым, а 
пакуль спынімся на тым, хто сышоў. Сяр-
гей Сідорскі ўзначальваў урад 7 гадоў. Ці­
кава, аднак з афіцыйнай версіі падзей вы­
нікае наступнае: ягоная праца на пасадзе 
прэм’ер­міністра  была  звышпаспяховай. 
Зусім нядаўна Аляксандр Лукашэнка на 
усебеларускім  народным  сходзе  хваліў­
ся,  як  добра  ідуць  справы  ў  эканоміцы. 
Распавядаў  кіраўнік  дзяржавы  і  пра  тое, 
што  амаль  усе  задачы,  пастаўленыя  на 
пяцігодку, што заканчваецца, выкананы і 
перавыкананы.

Аднак,  згодна  з  іншымі  заявамі  Лука­
шэнкі, адказнасць за становішча ў экано­
міцы нясе ўрад. Адпаведна, і поспехі вар­
та запісваць на рахунак Савета Міністраў. 
Дык чаму, калі ў нас усё так выдатна, спат­
рэбілася  мяняць  прэм’ер­міністра?  Такі 
вось атрымліваецца “парадокс Сідорска­
га­Мясніковіча”. Пакуль улада ніяк яго не 
патлумачыла.

Замест яе паспрабуем зрабіць гэта мы. 
Хутчэй за ўсё, у адстаўцы Сяргея Сідорс­
кага  вінаваты...  Уладзімір Пуцін.  Сёлета 
хадзіла  шмат  чутак  аб  тым,  што  расійскі 
прэм’ер  настойліва  прапаноўваў  бела­
рускаму калегу вылучыць сваю кандыда­
туру  на  прэзідэнцкіх  выбарах,  матывую­
чы гэта тым, што больш, маўляў, не хоча 

працаваць  з  Аляксандрам  Лукашэнкам. 
Пуцін  нібыта  гарантаваў  Сідорскаму  і 
палітычную, і фінансавую падтрымку, але 
той адмовіўся.

Невядома, наколькі гэтыя чуткі адпавя­
даюць рэчаіснасці, аднак Лукашэнка пэў­
на не дараваў Сідорскаму нават таго, што 
яны ўзніклі. Цяперашні кіраўнік Беларусі 
вельмі  нервова  рэагуе  на  такія  сітуацыі. 
Дастаткова  ўзгадаць,  што  ў  2001  годзе  з 
аналагічнай прычыны пазбавіўся пасады 
тагачасны прэм’ер Уладзімір Ярмошын. 
Нехта таксама падкінуў Лукашэнку інфар­
мацыю  наконт  удзелу  старшыні  ўрада  ў 
змове, і хаця прэтэнзій да працы апошня­
га не было, пасады ён пазбавіўся неўзаба­
ве пасля выбараў.

НАБЛІЖАЕЦЦА “НАМЕНКЛАТУРНАЯ 
ПРЫВАТЫЗАЦЫЯ”

Новы прэм’ер паходзіць яшчэ з урада 
Вячаслава Кебіча,  які  быў  сапернікам 
Аляксандра  Лукашэнкі  на  выбарах  1994 
года.  З  таго  пакалення  наменклатуры 
мала хто наогул дажыў ва ўладных струк­
турах да сённяшняга часу. А Міхаіл Мяс-
ніковіч  —  бач  ты!  —  не  толькі  здолеў 
захавацца, а яшчэ і пасля таго, як 9 гадоў 
адсядзеў у “засадзе” на пасадзе кіраўніка 

Акадэміі  навук,  скокнуў  адразу  на  месца 
старшыні ўрада.

Можна  шмат  разважаць  аб  тым,  чаму 
Лукашэнка  спыніў  свой  выбар  менавіта 
на  гэтым  старым  “апаратчыку”,  але,  на 
маю думку, усё досыць проста: Мяснікові­
чу  прыпісваюць  такую  актуальную  цяпер 
якасць як майстэрства канвертацыі ўлады 
ў грошы. Падобна на тое, што кіраўніцтва 
краіны  прыняло  негалоснае  рашэнне  — 
надышоў  час  ладзіць  “наменклатурную 
прыватызацыю”. Для выканання гэтай місіі 
Мясніковіч падыходзіць як ніхто іншы.

З іншых кадравых пертурбацый адзна­
чым адстаўку Наталлі Пяткевіч з пасады 
першага намесніка кіраўніка прэзідэнцкай 
адміністрацыі.  Гэта  якраз  чыста  лукашэн­
каўскі кадр, але ж узніклі нейкія прэтэнзіі 
і  да  яе.  Хутчэй  за  ўсё,  Пяткевіч  атрымае 
новаю пасаду, але значна больш сціплую.

Ці  не  найбольшы  грамадскі  рэзананс 
выклікала  звальненне  Аляксандра Зі-
моўскага з Белтэлерадыёкампаніі. Шмат 
хто  ўздыхнуў  з  палёгкай,  бо  сённяшняе 
адыёзнае  БТ  —заслуга  гэтага  “палітбай­
ца”.  Натуральна,  новы  старшыня  тэле­
радыёкампаніі  Генадзь Давыдзька 
таксама  будзе  забяспечваць  выкананне 
прапагандысцкіх функцый, але ёсць над­
зея,  што  ўсё­ткі  не  ў  такіх  памерах.  Што 
тычыцца Зімоўскага, то ён без працы так­
сама не застанецца.

Чарговае  “ператрахванне”  засведчы­
ла,  што  ў  кадравым  рэзерве  Лукашэнкі 
амаль няма новых твараў. Таму перасоў­
ваюцца  адны  і  тыя  ж  людзі:  з  урада  —  у 
прэзідэнцкую адміністрацыю (Андрэй Ка­
бякоў), з прэзідэнцкай адміністрацыі — у 
камітэт Дзяржкантролю (Леанід Анфімаў), 
з  камітэта  Дзяржкантролю  —  транзітам 
праз Кітай ва ўрад (Анатоль Тозік) і гэтак 
далей.

А сутнасць гэтай улады застаецца няз­
меннай.  Яна  па­ранейшаму  жадае  захоў­
ваць  кантроль  над  усімі  галінамі  жыцця. 
Таму  ні  сур’ёзнай  эканамічнай,  ні  тым 
больш  палітычнай  лібералізацыі  чакаць 
ад новага ўрада не варта.

ВАЛЯНЦІН СЫЧ

У АДСТАЎЦЫ СІДОРСКАГА 
ВІНАВАТЫ ПУЦІН?

Аляксандр, які адсядзеў у жодзінскім 
ізалятары 10 сутак пасля падзей на 
Плошчы Незалежнасці ў Мінску 19 
снежня мінулага года, распавёў пра 
ўмовы зняволення, турэмную кухню, 
Cнягурку, якія таксама трапіла ў СІЗА.

— Першыя ўражанні ад ізалятара?
—  Спачатку  нас  каля  30  чалавек  раз­

мясцілі  ў  8­месную  камеру.  Усе  пачалі 
прагна піць ваду. Вады ж не давалі, адзін 
толькі амапавец, добры, снегу прынёс, а 
яшчэ нехта — “швэпса”.

Мы ўжо падумалі, што так і правядзём 
увесь час. Нехта заснуў на гадзіну на пад­
лозе, хтосьці — на ложках двух’ярусных. 
Потым нас размеркавалі па камерах, далі 
так званую бялізну і матрац, набіты заечы­
мі шкуркамі. Ён выглядаў нават не на 10 ці 

20 гадоў, а на ўсе 40—50. Праўда, сярод 
нас быў паляўнічы, ён сказаў, што якраз у 
зайцоў не вядуцца блохі і клапы. Далі бе­
ла­шэрыя прасціны, падушкі, “вафельны” 
ручнік.

— Хто быў з табой у камеры?
— Са мной у камеры было 8 чалавек. 

Скажу,  што  калі  мы  атрымалі  там  газе­
ту  са  спісам  затрыманых,  то  толькі  трое 
знайшлі свае прозвішчы. Кажуць жа, што 
600  затрыманых,  але  пяцярых  там  не 
было!  У  маёй  камеры  з  васьмі  чалавек, 
здаецца,  толькі  ў  траіх  не  было  вышэй­
шай  адукацыі  —  яны  студэнты.  Усе  ас­
татнія — з вышэйшай адукацыяй. Гэта не 
была «куча адмарозкаў»!

Ды  не  ўсе  і  былі  на  плошчы.  Пазней, 
калі камеры ператусавалі  і да мяне пры­
вялі  людзей  з  іншых  камер,  я  пачуў  но­
выя гісторыі. Хтосьці святкаваў на Нямізе 
дзень  нараджэння.  Выйшлі  пакурыць: 
імянінніку далі 15 сутак, дваім сябрам — 
па  10.  Адзін  чалавек,  дырэктар  лагістыч­
най кампаніі, чакаў таксі. Ён усё хваляваў­
ся,  як  там  яго  бізнес  без  яго.  Нехта  ішоў 
з нотамі з філармоніі, нехта — з крамы з 
яйкамі, хлебам і алеем,  а хтосьці — з па­
мытай бялізнай у заплечніку.

Узялі  жанчыну,  якая  працуе  Снягур­
кай на Новы год. Памятаю, у ізалятары на 
Акрэсціна яна казала: “Што ж вы са мной 
робіце?! Мне выступаць заўтра!” 

АРЫШТАВАЛІ НАВАТ 

 З жыцця рэгіёнаў

Ні адзін грамадска 
актыўны чалавек 
не можа заставацца 
ўбаку ад таго настрою, што апана-
ваў і пакуль утрымлівае краіну ад 
часу начных падзей 19 студзеня. 
Але ж і разгубленасці няма ў офісах 
магілёўскіх палітычных і грамадс-
кіх дэмакратычных арганізацый.

МАГІЛЁЎСКІ ПРАВААБАРОНЧЫ 
ЦЭНТР

Старшыня  праўлення  Барыс  Бухель 
разам  з  дырэктарам  МПЦ  Уладзімірам 
Краўчанкам  і  іншымі  сябрамі  згаданай 
грамадскай  структуры  гэтыя  дні  заняты 
аказаннем прававой падтрымкі і кансуль­
таваннем тых, хто пацярпеў падчас вядо­
мых  мінскіх  падзей.  Праваабаронцы  ра­
зам з пацярпелымі вырашылі не здавацца 
“на літасць пераможцаў”, а ў кожным кан­
крэтным  выпадку  патрабаваць  справяд­
лівасці  і  змагацца  за  свае  грамадзянскія 
правы,  гарантаваныя  Канстытуцыяй.  За­
раз  праваабаронцы  занатоўваюць  свед­
чанні  і  апісанні  падзей  з  вуснаў  людзей, 
якія лічаць, што міліцыя, АМАП і “невядо­
мыя людзі” масава прымянялі да грамад­
зян празмерную сілу, а суды, у сваю чаргу, 
таксама  не  надта  абцяжарвалі  сябе  вы­
вучэннем  канкрэтных  доказаў  віны  тых, 
каго да іх даставілі з ізалятараў “за прысу­
дам, а не для высвятлення ісціны”. На ас­
нове  гэтых  матэрыялаў  праваабаронцы 
змогуць даць і ўжо даюць пацярпелым у 
час масавых акцый адпаведныя кансуль­
тацыі  для  таго,  каб  людзі  маглі  ў  тэрмін 
і  юрыдычна  бездакорна  абскарджваць 
свае  затрыманні  і  прысуды.  Асобным 
радком у гэтыя дні ў праваабарончых на­
татніках пазначаны сустрэчы з тымі, каго 
выклікаюць  (пакуль,  на  шчасце,  у  якасці 
сведак альбо папросту для гутарак) у аб­
ласное ўпраўленне КДБ. Найпершая ўва­
га з боку гэтай установы сёння праяўля­

ецца  выключна  да  актывістаў  выбарчага 
штаба  Уладзіміра  Някляева.  Практычна 
ад усіх бяруцца падпіскі  “аб неабнаро­
даванні”, а таму кансультаваць акты­
вістаў не так і проста. Аднак жа нават 
агульныя  веды  па  правілах  зносін 
з  адпаведнымі  ўстановамі  і  іх  супра­
цоўнікамі нікому не зашкодзяць.

АБЛАСНОЕ РЭГІЯНАЛЬ-
НАЕ АДДЗЯЛЕННЕ РУХУ 
“ЗА СВАБОДУ!”

Сябра  кіруючага  органа  руху  Віталь 
Васількоў  стараецца  ў  гэтыя  дні  ўсёй 
душой  падтрымліваць  паплечнікаў  і 
сяброў,  якія  асабліва  маюць  патрэбу  ў 
інфармацыі і дакладным слове, бо пражы­
ваюць у малых мястэчках і нават у вёсках. 
З  гэтай  мэтай  яму  даводзіцца  наведваць 
паплечнікаў  па  месцы  жыхарства.  Варта 
таксама  адзначыць,  што  пазіцыя,  якую 
рух  адкрыта  заняў  ад  пачатку  выбарчай 
кампаніі  па  некаторых  пытаннях  яе  ар­
ганізацыі  і  правядзення,  не  стрымлівала 
актывістаў руху на месцах у тым, каб сад­
зейнічаць  дэмакратычным  кандыдатам  і 
дапамагаць ім вопытам свайго непасрэд­
нага ўдзелу ў папярэдніх выбарах. Цяпер 
актывісты  руху  цалкам  на  баку  тых,  хто 
пацярпеў  ад  улад  за  ўдзел  у  выбарчай 
кампаніі і мае патрэбу ў канкрэтных пра­
явах салідарнасці. Разам з тым рэгіяналь­
нае  аддзяленне  руху  не  забываецца  на 
арганізацыю  і  правядзенне  асветніцкіх 
і  культурных  імпрэз  для  магілёўцаў  з 
запрашэннем  для  ўдзелу  ў  іх  выбітных 
асоб  беларускай  інтэлігенцыі  і  творцаў. 
Магілёўскі асяродак, вядомы ў краіне як 
“Кола”,  паступова  зноў  ажыўляецца  як 
цэнтр карысных ініцыятыў і спраў.

ПРА ТЫХ, ХТО ЎЗЯЎ ПАЎЗУ
У Магілёве можна налічыць не менш як 

дзясятак грамадскіх арганізацый, якія пас­

ля выбараў узялі паўзу. Прыкладна столькі 
ж можна дадаць сюды і па вобласці.

У офісе адной з такіх суполак давялося 
натрапіць  на  абвестку  на  зачыненых  дз­
вярах, з якой вынікала, што тут паўзу ўзя­
лі да вясны. Ну што ж, грамадскі асяродак 
мае  на  гэта  права.  Ды  і  не  журналісцкая 
гэта  справа  –  умешвацца  ва  ўнутранае 
жыццё  самастойных  арганізацый,  якія 
маюць  свае  статуты  і  правілы.  Не  стану 
ўтойваць толькі таго, што такая абвестка, 
як няцяжка здагадацца, засмуціць многіх 
актывістаў  альбо  тых,  хто  хацеў  бы  да­
лучыцца да грамадскай працы.

Паўза патрэбная, слоў няма. Нам усім, 
відаць,  патрэбен  цяпер  нейкі  адрэзак 
часу  на  тое,  каб  асэнсаваць  і  сфармуля­
ваць новыя ідэі (ці ўдасканаліць старыя). 
Пра адно варта памятаць ­ каб не зацягну­
лася гэтая паўза.

ВІКТАР ВОЙТ

КАБ НЕ ЗАЦЯГНУЛАСЯ ПАЎЗА...

— Як да вас ставіліся супрацоўнікі 
жодзінскага ізалятара?

—  Афіцэры  —  нармальна,  сяржанты 

— як хто. Канваіры разумелі, 
як  і за што нас затрымалі, бо 
мы ж не кралі, не ламалі. Мы 
ж не «кучка адмарозкаў, што 
грамілі ўсё па сваёй дарозе».

— Яшчэ адзін вызвалены з жодзін-
скага СІЗА казаў, што кожнага дапыт-
валі супрацоўнікі КДБ.

— Так, дапытвалі, але, напэўна, не ўсіх 
менавіта супрацоўнікі КДБ. 

Мяне дапытвалі на 9­ты дзень, у душы 
СІЗА, бо, напэўна, не было іншага свабод­
нага памяшкання.

Следчы  друкаваў  на  машынцы,  пара­
лельна дапытвалі яшчэ кагосьці. Спіс пы­
танняў (штук 30) быў стандартны: адкуль 
даведаліся пра плошчу? ці быў перакры­
ты праспект? ці ведаеце лідараў апазіцыі? 
каго з  іх ведаеце асабіста? ці чулі заклікі 
міліцыі спыніць беспарадкі?

— Раскажы пра турэмную ежу.

— Ніколі не забуду першую ежу: спяр­
ша далі толькі хлеб і ваду. Думаў, на гэтым 
і ўсё (смяецца). Але ж не — пачалі даваць 
ежу. Ежа вельмі карысная (смяецца), без 
солі. Кашка такая незразумелая, суп з ка­
пусты, такі ж самы суп, але без вады, і на 
вячэру. Спачатку мы яе ва ўнітаз злівалі, 
потым проста не бралі.

Вельмі  дзіўныя  макароны  па­флоц­
ку — відаць,  іх вараць вельмі доўга, бо 
толькі  на  смак  можна  было  разабраць, 
што  гэта  макароны.  А  так  —  проста 
маса,  але  з  тушанкай.  Хлеб  быў  вельмі 
дзіўны:  напэўна,  у  іх  там  свая  пякарня 
ёсць,  бо  ніколі  не  бачыў  адначасова 
недапечаны  і  зачарсцвелы  хлеб.  Тым 
часам  было  вельмі  шмат  пасылак  ад 
сяброў, сваякоў, анёлаў — дзякуй ім за 
гэта!  Праўда,  ежу  не  прапускалі,  толькі 
некаторыя рэчы.

ЕЎРАРАДЫЁ

СНЯГУРКУ…

  

Якую нам чакаць вясну 2011?

Прэзідэнт расійскага Фон-
ду абароны галоснасці 
Аляксей Сіманаў лічыць, 
што кіраўнік беларус-
кай дзяржавы, калі ён 
сапраўды мудры палітык, 
павінен дараваць тым, 
хто апынуўся за кратамі 
пасля акцыі 19 снежня. 
Нават калі яны вінаватыя.

“РАЗУМЕЕЦЕ, У МЯНЕ ВЕЛЬ-
МІ ДВАІСТАЕ СТАЎЛЕННЕ ДА 
ВАШАЙ АПАЗІЦЫІ…”

— Натуральна, я адсочваю 
тыя  падзеі,  якія  адбываюцца 
ў  Беларусі  пасля  прэзідэнц­
кіх  выбараў,  —  распавёў 
“ТіЦ”Аляксей  Кірылавіч.  — 
Дадзеныя  падзеі  мяне  вельмі 
засмучаюць.  Проста  жудасна 
з  такіх  пазіцый,  як  свабода 
слова,  палітыка,  будучыня 
краіны.  Гэта  з  аднаго  боку.  А 
з іншага… Ніяк не даводзіцца 
забывацца на тое, што ўсё гэта 
рабілася  зусім  без  надзеі  на 
поспех.

— Вы маеце на ўвазе па-
ход да Дома ўрада?

—  Так.  Мне  падаецца,  што 
нельга  было  да  такой  ступені 
падстаўляць  ні  сваіх  прыхіль­
нікаў, ні саміх сябе.

— Але ж пакуль так і ня-
ясна да канца, хто ажыц-
цявіў гэтую правакацыю 
з нападам на Дом урада. 
Існуе версія, што і пэўныя 
спецслужбы маглі мець 
дачыненне да гэтага. І, ка-
нешне, памылка апазіцыі 
ў тым, што яна не здолела 
пракантраляваць натоўп. 
Але, напрыклад, асобныя 
кандыдаты ў прэзідэнты 
спрабавалі перашкаджаць 
біццю вокнаў у Доме ўрада.

— Тое, што напад мог быць 
правакацыяй  спецслужбаў,  у 
мяне  не  выклікае  ніякіх  сум­
ненняў.  Але  не  быў  жа  пра­

вакацыяй  заклік  выйсці  на 
плошчу.  На  жаль,  аналізуючы 
дзейнасць  беларускай  апазі­
цыі, я ніяк не магу зразумець, 
чаго яна хоча. Усё пачынаецца 
з  таго,  што  калі  ў  нас  не  буд­
зе  “Бацькі”,  тады  мы  пачнём 
думаць.  Але  ж,  хлопцы,  так 
не  бывае.  Разумееце,  у  мяне 
вельмі  дваістае  стаўленне  да 
вашай апазіцыі. І не падабаец­
ца мне тое, што атрымалася ў 
рэшце рэшт.

“НА ВАС ПРАВЯРАЮЦЬ 
ТОЕ, ШТО ПОТЫМ АДПРА-
ЦОЎВАЮЦЬ НА НАС”

— Нікому не падабаецца 
і тое, што і журналістам па-
пала, што на прадстаўнікоў 
незалежных СМІ лавінай аб-
рынуліся вобыскі…

—  Пра  што  тут  гаварыць?.. 
У Расіі, дарэчы, такое таксама 
здараецца.

— А з Ірынай Халіп, якая 
зараз знаходзіцца ў след-
чым ізалятары КДБ, асабіс-
та знаёмыя?

—  Канешне,  я  Іру  ведаю. 
І  ва  ўсіх  заявах  ПЭН­цэнтра 
Ірына  ўзгадваецца  асабным 
радком.  Я  Іру  вельмі  люблю. 
Яна  выдатная,  з’едлівая.  Яна 
прадукт нашага часу.

— Як думаеце, вызваля-
ць яе ў бліжэйшы час?

— Мяркую, што не…
— На ваш погляд, у Расіі 

сітуацыя са свабодай сло-
ва сёння лепшая ці горшая, 
чым у Беларусі?

— Сітуацыя прыкладна ад­
нолькавая.  У  тым  сэнсе,  што 
на  вас  правяраюць  тое,  што 
потым адпрацоўваюць на нас. 
Гэта  даволі  распаўсюджаная 
гульня.

— Яшчэ хачу запытацца 
ў вас пра вядомага артыс-
та Армэна Джыгарханяна, 
які адным з першых павін-
шаваў Аляксандра Лука-
шэнку з перамогай (калі не 
памыляюся, нават раней, 
чым прэзідэнт Расіі). Жур-
налістам, якія прасілі пра-
каментаваць віншавальную 
тэлеграму, народны артыст 
СССР сказаў, што яму па-
дабаецца, якой стала Бе-
ларусь, і што ён хацеў бы 
прыехаць са сваім тэатрам 

да нас на гастролі. А тое, 
што на плошчы адбылося, 
ён ацэньвае прыкладна так: 
грамадства, канешне, мае 
права на тое, каб выказвац-
ца, але ўсё, у рэшце рэшт, 
вырашае дзяржава. 

Як вы ставіцеся да ўчын-
ку Джыгарханяна, якога 
шмат хто лічыў, дый пэўна і 
цяпер лічыць “розумам, го-
нарам і сумленнем”?

—  На  мой  погляд,  трэба 
перастаць  абзываць  артыстаў 
“розумам,  гонарам  і  сумлен­
нем”. Гэта глупства. З якіх гэта 
часоў артысты, людзі выпадко­
вага выбару, раптам сталі ледзь 
не святымі і мудрацамі? Адкуль 
гэта  пайшло?  І  Джыгарханян, 
па вялікім рахунку, у гэтым сэ­
нсе нічым не лепшы за нейкага 
там  Івана  Пятрова.  Проста  ў 
Армэна Барысавіча часцей пы­
таюцца пра тое, што ён думае. 
Увогуле, што вы знайшлі такога 
ў Джыгарханяне, што ён такога 
здзейсніў,  што  можна  было  б 
абмяркоўваць?

“САМАЕ ГАЛОЎНАЕ ЎМЕН-
НЕ МУДРАГА ПАЛІТЫКА — 
ГЭТА ЎМЕННЕ ДАРАВАЦЬ”

— Аляксей Кірылавіч, а 
калі б Вы сёння былі на мес-
цы Лукашэнкі, што зрабілі 
б з тымі, хто апынуўся за 
кратамі ў выніку акцыі 19 
снежня?

— Я ніяк не мог бы трапіць 
на  месца  Лукашэнкі  па  той 
прычыне, што я не палітык і не 
трымаюся за ўладу. Таму мне ў 
гэтым сэнсе прасцей, чым яму.

— Мяркуючы па апош-
ніх выказваннях кіраўніка 
нашай дзяржавы, яго зада-
воліла б, калі некаторыя з 
затрыманых накіравалі на 
яго адрас так званыя “пака-
янныя лісты”. Але ж не ўсе 
напішуць…

—  Зразумела,  што  не  ўсе. 
Але з тымі, хто зараз за крата­
мі, усё роўна прыйдзецца раз­
бірацца.  Бо  ўсе  ж  жывуць  на 
адной  зямлі,  у  адной  краіне.  І 
людзі, якія апынуліся за крата­
мі, у значнай меры складаюць 
соль  беларускай  зямлі.  На­
прыклад, той жа Уладзімір Няк­
ляеў — адзін з самых прыкмет­
ных паэтаў, а Іра Халіп — адна з 
самых заўважных журналістак, 
хаця яна і стварае свой, так бы 
мовіць,  імідж,  на  абсалютным 
непрыманні  ўсяго  таго,  што 
робіць Лукашэнка.

— І, тым не менш, што б 
параілі Лукашэнку ў гэтай 
сітуацыі?

— Я перакананы ў тым, што 
самае галоўнае ўменне мудра­
га  палітыка  —  гэта  ўменне 
дараваць.  Калі  яны  вінаватыя, 
даруйце ім, а калі невінаватыя 
— тым больш даруйце і адпус­
ціце.  Нічога  іншага  сказаць  я 
не магу. Але не ўпэўнены, што 
Аляксандр  Рыгоравіч  будзе 
мяне слухаць. Я не ўпэўнены ў 
тым, што я сур’ёзны аўтарытэт 
для вашага прэзідэнта, бо шмат 
разоў даволі рэзка выказваўся 
на яго адрас. Але, тым не менш, 
я мусіў гэта сказаць, бо сачу за 
падзеямі, што разгортваюцца ў 
Беларусі, з горыччу…

МАРЫНА МІТ.

А.СІМАНАЎ ПЕРАЖЫВАЕ ЗА 
“СОЛЬ БЕЛАРУСКАЙ ЗЯМЛІ”

Аляксей Сіманаў  (на­
радзіўся  8  жніўня  1939  года 
ў  Маскве)  —  пісьменнік,  кі­
нарэжысёр,  праваабаронца. 
З 1991 года прэзідэнт Фонду 
абароны  галоснасці.  Сябра 
Рады  пры  Прэзідэнце  Расій­
скай  Федэрацыі  па  садзей­
нічанні  развіццю  інстытутаў 
грамадзянскага грамадства і 
правах чалавека.

 З АСАБІСТАЙ СПРАВЫ

У мінулым нумары “Тут і 
цяпер” аналізавала палітыч-
ны падтэкст айчыннага спорту 
ў 2010 годзе. Гэтым разам мы 
проста падводзім спартыў-
ныя вынікі мінулага года і 
спрабуем прагназаваць, што 
нам прынясе ў спартыўным 
плане год 2011.

Адразу заўважым, што 2011 
год  у  спартовым  плане  будзе 
меней цікавым, чым папярэд­
ні. Такая доля няцотных гадоў: 
у іх не праводзяцца Алімпіяды 
і фінальныя турніры чэмпіяна­
таў свету і Еўропы па футболе, 
якія  выклікаюць  глабальную 
цікавасць.

АЛІМПІЙСКІ ЎЗДЫМ
У  мінулым  жа,  2010­м,  бе­

ларускія  спартоўцы  бліснулі 
ў  некаторых  гульнявых  і  ін­
дывідуальных  відах  спорту. 
Так,  на  зімовых Алімпійскіх 
гульнях у канадскім Ванкуве­
ры  яны  ўпершыню  заваявалі 
поўны камплект узнагарод — 
золата,  срэбра  і  бронзу.  Лыж­
ны акрабат Аляксей Грышын 
увойдзе  ў  гісторыю  Беларусі 
як  першы пераможца зі-
мовых Гульняў.  Яго  алімпій­
ская  стабільнасць  уражвае: 
пачынаючы  з  1998  года,  ён 
кожны раз трапляў у лік вась­
мі  лепшых.  Прычым  у  2002­м 
быў бронзавым прызёрам, а ў 
2006­м заняў 4 месца.

У  Ванкуверы  ў  фінальныя 
тузіны разам з Грышыным пра­
біліся таксама Цімафей Слівец 
(10 месца), Дзмітрый Дашчын­
скі  (11), Асоль Слівец (4)  і Ала 
Цупер  (9).  Іх  трэнер  Мікалай 
Казека  названы  папулярнай 
спартовай газетай "Прессбол" 
чалавекам года.

Аднак  на  Алімпіядзе­2014 
у  Сочы  брат  і  сястра  Сліў­
цы  будуць  абараняць  гонар 
расійскага  трыкалора.  Нашы 
ўсходнія суседзі іх проста "пе­
ракупілі", прапанаваўшы такія 
фінансавыя  і  побытавыя  ўмо­
вы, перад якімі маладыя людзі 
не здолелі выстаяць.

Малаверагодна,  што  пра­
цягне  кар'еру  і  прызёр  дзвюх 
алімпіяд  Дашчынскі.  Нядаўна 
Дзмітрый  атрымаў  траўму, 
якая  з  улікам  веку  спартоўца, 
можа  паставіць  кропку  ў  яго 
бліскучай кар'еры.

У Ванкуверы паспяхова вы­
ступілі  і  біятланісты.  Сяргей 
Новікаў,  які  раней  не  дама­

гаўся  прыкметных  поспехаў,  у 
гонцы на 20 км пацэліў усе 20 
куль. Дакладная стральба і няд­
рэнны  бег  па  лыжні  дазволілі 
яму  паказаць  такі  ж  вынік,  як 
і  ў  знакамітага  нарвежца  Оле­
Эйнара  Б’ёрндалена.  Абодва 
атрымалі сярэбраныя медалі. 
“Бронзай” уганаравана Дар'я 
Домрачава.  Паспяхова  “ганя­
ліся”  таксама  Людміла  Калін­
чык і Надзея Скардзіна.

А  вось  хакеісты  надзей  не 
апраўдалі,  прайграўшы  па 
булітах  матч  за  выхад  у  чвэр­
цьфінал камандзе Швейцарыі. 
Лыжнікі,  канькабежцы,  гарна­
лыжнікі,  фігурысты  выступілі 
слаба, на ўзроўні сваіх магчы­
масцяў.

БАСКЕТБАЛІСТКІ ВЫШЭЙ 
ЗА ЎСІХ

У  гульнявых  відах  спорту 
канкурэнцыя  невымерна  вы­
шэйшая, чым у той жа лыжнай 
акрабатыцы або, да прыкладу, 
у  кіданні  молата  і  штурханні 
ядра.  Поспеху,  параўнальнага 
з  алімпійскімі  дасягненнямі, 
дамаглася  жаночая зборная 
Беларусі па баскетболе.  На 
чэмпіянаце  свету  беларускі, 
перамогшы  каманды  Кітая, 
Канады, Грэцыі і Расіі, увайшлі 
ў  лік  чатырох  наймацнейшых 
каманд  свету,  а  лідар  нашай 
зборнай Алена Леўчанка была 
прызнана  лепшай  цэнтравой 
чэмпіянату. Акрамя таго, Лена 

і  Настасся  Верамеенка  на­
званы  ў  ліку  прэтэндэнтак  на 
тытул  лепшай  баскетбалісткі 
Еўропы.

Пацешылі і футбалісты. Мо-
ладзевая зборная выйшла 
ў фінальную частку чэм-
піянату Еўропы,  якая  прой­
дзе  ў  чэрвені  ў  Даніі.  Чатыры 
лепшыя  каманды  атрымаюць 
права  выступіць  на  Алімпіяд­
зе­2012.

Нацыянальная збор-
ная  пад  кіраўніцтвам  Бернда 
Штанге ў адборачным турніры 
EURO'2012  займае другое 
месца  і  захоўвае  шанцы  на 
пападанне  ў  яго  фінальную 
стадыю. У еўракубкавых турні­
рах  удала  гулялі  нашы  клубы, 
у  першую  чаргу  барысаўскі 
БАТЭ, які працягвае барацьбу 
ў Лізе Еўропы.

У  індывідуальных  алім­
пійскіх  відах  толькі  двое  бе­
ларусаў  сталі  чэмпіёнамі 
планеты:  Сяргей Мартынаў 
перамог  у  стральбе  лежачы 
з  малакалібернай  вінтоўкі, 
Надзея Астапчук  выйграла 
ў  штурханні  ядра.  Упершыню 
ў  лік  прызёраў  топ­турніраў 
увайшлі  барэц  Цімафей  Дзей­
нічэнка,  вясляр  Алег  Юрэня, 
велагоншчыцы  Вольга  Пана­
рына і Таццяна Шаракова. 

Усяго на чэмпіянатах свету 
і кантынента ў алімпійскіх дыс­
цыплінах  у  нашых  суайчынні­
каў  за  год  47  медалёў,  у  тым 
ліку 16 "сусветных".

НЕГАТЫЎ
Зборныя Беларусі па валей­

боле,  гандболе,  баскетболе 
(мужчынская)  не  здолелі  да­
сягнуць  пазітыўных  вынікаў. 
Хакейная  зборная  і  на  Алім­
піядзе, і на чэмпіянаце свету не 
ўражвала і займала 9­я месцы. У 
лёгкай атлетыцы, самым “меда­
ляёмістым” відзе спорту, выдат­
ныя  вынікі  прадэманстравалі 
толькі штурхальнікі ядра. У бегу, 
скачках і спартовай хадзе ў нас 
шмат  правалаў,  як,  дарэчы,  і  ў 
плаванні,  дзе  ёсць  толькі  адна 
плыўчыха высокага ўзроўню — 
Аляксандра Герасіменя.

Мужчынская  тэнісная  ка­
манда  ў  Кубку  Дэвіса  выбыла 
з  другога  ў  трэці  дывізіён. 
Прычым падчас выязнога мат­
чу  з  Італіяй  выбухнуў  публіч­
ны  канфлікт  паміж  капітанам 
каманды  Уладзімірам  Ваўчко­
вым  і  яе  цяперашнім  лідарам 
Уладзімірам Ігнацікам.

У  2010­м  прадоўжылася 
ліхая  традыцыя  допінгавых 
праколаў беларускіх спартоў­
цаў:  "засвяціліся"  дзве  лёгка­
атлеткі  і  чатыры  штангісты,  у 
тым  ліку  алімпійскі  чэмпіён 
Андрэй  Арамнаў.  У  красавіку 
ён выйграў у Мінску чэмпіянат 
Еўропы,  але,  як  высветлілася, 
атлет  балаваўся  "траўкай".  І 
хоць  марыхуана  не  лічыцца 
стымулятарам,  за  яе  ўжыван­
не прадугледжана пакаранне. 
Акрамя таго, Арамнава ў трэці 
раз за паўтара года затрымалі 
супрацоўнікі ДАІ за кіраванне 
аўтамабілем  у  нецвярозым 
стане.  Спартоўца  прысудзілі 
да  вялікага  штрафу,  а  затым 
звольнілі  з  унутраных  войс­
каў, у якіх ён лічыўся прапар­
шчыкам.

На трыбунах беларускіх ста­
дыёнаў  не  раз  з'яўляліся  рас­
цяжкі з фашысцкай сімволікай. 
Пачварна  паводзілі  сябе  нашы 
футбольныя фаны на выездах у 
Таліне і Тыраспалі.

Лядовы  палац  у  Баранавічах 
за  9  месяцаў  прынёс  страты  на 
суму больш за мільярд рублёў…

У  новым  годзе  самыя  вя­
лікія надзеі звязваем з баскет­
балісткамі,  якія  пазмагаюцца 
за  медалі  чэмпіянату  Еўропы, 
і футбалістамі нацыянальнай і 
моладзевай зборных.

МІХАСЬ МОШЫН

СПОРТ  У  2010-М:  ПАМІЖ  ПЕРШЫМ 
ЗОЛАТАМ  І  СКАНДАЛАМІ

За Грышына можна і парадавацца

З праграм расійскіх тэле-
каналаў, якія транслююц-
ца на беларускую тэрыто-
рыю, знікаюць асобныя 
інфармацыйныя сюжэты 
пра падзеі ў Беларусі.

А  апошнім  часам  цэнзуру 
зазнаюць  нават  гумарыстыч­
ныя  праграмы  кшталту  «Про­
жекторперисхилтон»,  «Мульт 
личности»  на  АРТ,  забаўляль­
ныя  шоу  «мАсквичи»  на  НТБ. 
Хто  і  як  ажыццяўляе  цэнзуру 
над  расійскімі  ды  іншымі  ка­
наламі,  што  транслююцца  на 
Беларусь, у тым ліку нібыта не­
залежнымі  рэтранслятарамі 
—  кабельнымі  сеткамі,  «Кос­
мас ТБ»?

Кіраўнік прадстаўніцтва 
АРТ у Беларусі Дзмітрый 
Наважылаў:

“У перыяд абвастрэння 
адносін паміж дзяржавамі 
было вельмі яскрава бачна, 
што праграма “Время”, якую 
паказваюць у Беларусі, не ад-
павядае той праграме “Вре-
мя”, якую бачаць масквічы 
і якая змешчана на сайце 

Першага канала. Верагодней 
за ўсё, запісваецца адна з ус-
ходніх “Арбіт” (усяго іх 6, у 
залежнасці ад гадзіннага по-
яса), рэдагуецца і выдаецца ў 
эфір ужо ў “прычасаным” вы-
глядзе”.

Адзін з кіраўнікоў Бела-
рускага тэлебачання ў 1980-
1990-я гады Эдуард Мельні-
каў:

“Тэхнічная магчымасць цэн-
зуравання расійскіх каналаў 
існуе. Праграмы запісваюцца 

і са спазненнем даюцца на Бе-
ларусь”.

Карэспандэнтка:  “А  гэта 
робіцца ў Беларусі? Гэта бела­
рускія цэнзары?”

Мельнікаў:  “Канечне.  Усе 
каналы  праходзяць  праз  цэн­
зуру.  Гэта  мы  бачым  на  прак­
тыцы”.

Карэспандэнтка:  “А  гэта 
адмысловая служба ці хто?”

Мельнікаў:  “Дакладна  я 
вам  не  скажу,  таму  што  зараз 
усё, што тычыцца дзяржаўнай 
тэлевізіі,  утойваецца.  Гэта  за­
раз таямніца за сямю пячатка­
мі. Але дакладна гэта запісва­
ецца і зазнае цэнзуру”.

Пару гадоў таму ў Беларусі 
перасталі транслявацца расій­
скія  каналы  ў  першапачатко­
вым  выглядзе,  так  бы  мовіць. 
Супрацоўніца службы тэх-
нічнай падтрымкі “Космас 
ТБ”  на  ўмовах  ананімнасці 
распавяла:

“Вы думаеце, гэта толькі 
ў нас? Гэта па ўсіх кабельных 

сетках на тэрыторыі Бела-
русі. Па рашэнні Міністэрства 
інфармацыі ў мінулым годзе 
адключылі расійскія каналы. 
Мы таксама кіруемся гэтымі 
інструкцыямі, палажэннямі, за-
гадамі, якія паступаюць зверху. 
Я разумею ваша абурэнне, але 
такая зараз сітуацыя”.

Спрабую  высветліць,  што 
гэта за інструкцыі, у Міністэрс­
тве  інфармацыі,  у  намесніка 
начальніка ўпраўлення элект­
ронных СМІ Юрыя Царыка:

Карэспандэнтка:  “Што 
гэта  за  інструкцыі,  і  згодна  з 
чым  цэнзуруюцца  расійскія 
каналы?”

“Інструкцый мы як бы не 
робім ніякіх. А ўсе расійскія ка-
налы трапляюць у эфір праз 
рэдакцыі, створаныя пры 
беларускіх каналах: “НТБ-Бе-
ларусь”, “РТР-Беларусь” і “АРТ-
АНТ”. У прынцыпе, калі няма 
прэтэнзій ад расійскіх парт-
нёраў (а іх няма), то ўсё нар-
мальна”.

Кіраўніцтва  і  юрыдычныя 
службы  расійскіх  каналаў 
—  АНТ,  РТР  і  НТБ  —  зараз  на 
калядных  вакацыях,  адпачы­
ваюць  да  10  студзеня.  А  вось 
намеснік  старшыні  Беларус­
кай  асацыяцыі  журналістаў 
юрыст Андрэй Бастунец 
сцвярджае,  што  парушэнні 
ёсць,  і  прэтэнзіі  ў  расійскіх 
партнёраў павінны быць:

“Мы тут бачым, па-пер-
шае, забарону распаўсюду ма-
савай інфармацыі, перашкоды 
ў распаўсюдзе. І, па-другое, 
можна ставіць пытанне аб 
парушэнні аўтарскіх альбо су-
межных правоў расійскіх тэле-
каналаў”.

Як  толькі  нейкі  расійскі 
інфармацыйны сюжэт альбо 
забаўляльная  праграма,  у 
якой  згадваецца  Беларусь, 
і  тым  больш  першая  асоба, 
зазнае  цэнзуру  і  не  трап­
ляе  ў  эфір,  відэа  адразу  ж 
выстаўляецца  ў  інтэрнэце 
і  праглядаецца  нават  тымі, 
хто  не  глядзіць  тэлевізар. 
Ці ёсць сэнс у цэнзуры? Эду­
ард  Мельнікаў  выказаў  та­
кое меркаванне:

“Такі інтэрнэт, дзе мож-
на пабачыць відэа, не ўва ўсіх 
ёсць у Беларусі. Так што па-
куль гэта мае сэнс, масавы 
глядач гэта не ўбачыць. А 
“прасунутая публіка”, якая 
гэта бачыць у інтэрнэце, яна 
і так, як кажуць, настроена 
супраць, таму яна адшукае 
гэта ў інтэрнэце так ці інакш. 
Таму ёсць пакуль што сэнс, 
каб схаваць гэта ад масавай 
аўдыторыі”.

«РАДЫЁ СВАБОДА» 

ЦЭНЗАРСКІЯ ФІЛЬТРЫ ДЛЯ 
РАСІЙСКІХ ТЭЛЕКАНАЛАЎ

Не заўсёды мы маем доступ да папулярнай праграмы  
“Прожекторперисхилтон»

Тэхнічная магчымасць 
цэнзуравання расійскіх 

каналаў існуе.


